
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০

মুকুট


কিন্তু শুধু বীর নয়, নির্বোধ-বীর না হলে সেদিকে কেউ যেত না।

 ইন্দ্রকুমার। কিন্তু, তাতে তোমার লড়াইয়ের তো কোনো ব্যাঘাত হয় নি।

 ইশা খাঁ। খুব ব্যাঘাত হয়েছিল। আমার সৈন্যেরা খবর পেয়ে সকলেই চঞ্চল হয়ে উঠল, তাদের কি আর লড়াইয়ে মন ছিল। আমাদের সৈন্যের মধ্যে একজনও নেই যুবরাজের বিপদের খবর শুনে যে স্থির থাকতে পারে।

 ইন্দ্রকুমার। কিন্তু, সেনাপতি সাহেব, আমাদের রাজধরের খবর কী।

 ইশা খাঁ। আমি চারদিকেই দূত পাঠিয়েছিলুম, একজন ছাড়া সব দূতই ফিরে এসেছে, কোথাও তার কোনো সন্ধান পাওয়া যাচ্ছে না।

 ইন্দ্রকুমার। হা হা হা হা, সে নিশ্চয় পালিয়েছে।

 ইশা খাঁ। হাসির কথা নয়, বাবা।

 ইন্দ্রকুমার। তা কী করব, সেনাপতি সাহেব, আমি খুশি হয়েছি। আমরা যুদ্ধ করে মরতুম আর যে আমাদের খ্যাতিতে ভাগ বসাত, সে আমার কিছুতে সহা হত না; তার চেয়ে ও ভেগে গেছে, সে

	        এই পাতাটি অন্য কোনো ভাষায় উপলব্ধ নয়।

